
4.ikasgaia: TIPOAREN EGITURA
1. TIPOAREN ELEMENTUAK:

· PORTAERA: portaerek bi alde dituzte objektiboa eta subjektiboa:

· Objektiboa: kanporatzen den portaera izango litzateke. Emaitzazko delituetan (hilketa), portaera eta emaitza tipikoa eskatuko da. Jarduera soiletan aldiz (hayanamiento de morada), portaera besterik ez da eskatuko. Ez egite delituak ere kanporatzen diren portaerak dira eta eskatzen denaren arabera ez jardutea litzateke.
· Subjektiboa: gogoa hartzen da kontutan, hau da, egilearen borondatea (barrukoa). Kontziente eta inkontzientea bereizten dira eta horren arabera hainbat mota daude:
· Doluzkoa.
· Zuhurtziagabekeriazkoa.
· Zenbait kasuetan beste elementu subjektiboa: adibidez, irabaziak lortzeko asmoa.

· SUBJEKTUAK: Doktrinaren arabera, tipo penalaren aurrean hiru subjektu azaltzen direla:

· Estatua: estatuaren funtzioa tipo penal bat betetzeko erreakzionatzea da, hau da, ondorio juridiko bat ezartzea.
· Subjektu aktiboa: tipoa betetzen duena, hau da, hilketa batean subjektu aktiboa hiltzailea litzateke (delitugilea). Bestalde, egiletza eta partaidetza forma desberdinak daude.
· Subjektu pasiboa: urratu den ondasun juridikoaren titularra (biktima). Subjektu pasibo hau, hau da, ondasun juridikoaren titularra eta ekintza tipikoa jasotzen duena, izan daiteke pertsona berdina ez izatea. Adibidez, amaren mugikorra lapurtzen badidaten, ekintza tipikoa jasotzen duen subjektu pasiboa izango naiz, baina urratu den ondasun juridikoaren titularra neure ama da. Honetaz gain, kaltetua ere bereiztu egin beharko da, izan ere, pertsona bat hiltzean, kaltetua biktima hori izateaz gain, bere familia ere izango da kaltetua, kontzeptu zabalagoa da.

· OBJEKTUA: Objektu materiala eta juridikoaren artean bereizketa egin behar da:

· Objektu materiala: tipoan jasotzen edo deskribatzen den portaera jasotzen duen pertsona. Adibidez, norbait hiltzen badute, hil duten hori izango litzateke objektu materiala. Beti ez da etorriko bat subjektu pasiboarekin, adibidez, lapurreta batean poltsa lapurtzen badidate, objektu materiala poltsa izango litzateke eta subjektu pasiboa ni.
· Objektu juridikoa: ondasun juridikoa.






2. TIPO MOTAK

· SUBJEKTUAREN ARABERA:

· Arrunta: edozein pertsonak bete dezakeena
· Berezia: propioa edo inpropioa izan dezake eta delituaren egilea pertsona konkretu bat izatea eskatzen du, adibidez, prebarikazioa (446.art.).
· Propioa: deskribatzen den portaera hori soilik zigorgarria denean pertsona konkretu batzuk egiten dutenean. Adibidez, prebarikazioa.
· Inpropioa: erlazioa dutenean tipo arrunt batekin eta tipo arruntaren autorea edozein izan daiteke. Adibidez, diru publikoen malbersazioa (432.art.). Funtzionario publiko batek egiten badu delitu berezia litzateke, aldiz, funtzionarioa ez den pertsona batek egingo balu arrunta.
· Norberaren eskuko delitua: gorputz kontaktua edo egite pertsonala eskatzen dutena eta ez dute bitarteko egiletzarik onartzen. Gorputz kontaktuaren adibidea sexu delituak dira, delitu hauetan egileak biktimarekin gorputzeko kontaktu bat behar du izan eta ezin du delitu hori beste baten bidez burutu.
· Topatze delituak: subjektu pasiboak aktiboarekin nolabaiteko kolaborazioa egitea eskatzen denean. Adibidez, 183.art. zigortzen dena da adin nagusiko batek adin txikiko batekin harreman sexualak izatea engainua erabiliaz.

· PORTAERA MOTAREN ARABERAKOAK:

· Emaitzazko delituak: tipo penalak emaitza bat deskribatzen du, baina portaerak mota desberdinetakoak izan daitezke. Adibidez, KP-k hiltzea debekatzen du, baina ez du esaten nola, hau da, emaitza bakarrik esaten du. Hala ere, kausalitate harreman bat egon behar du portaera eta emaitzaren artean.
· Portaerazko delituak: tipoa burutzen da portaerarekin batera, hau da, nahiz eta emaitzarik ez egon delitu burututzat hartzen dira. Adibidez, 379.artikuluaren arabera, azkar gidatzearen jarduera zigortzen da, baina ez ordea, horrela gidatzeagatik ondasunak urratzea. Hau da, portaera horrekin urratzen da tipoa.
· Emaitzazko eta jarduera soileko delituak:
· Aldiuneko delituak: (instantaneo) emaitza sortu bezain laster burutzen da tipoa, hau da, delitua burutzen da emaitza ematen denean. Adibidez, hilketa.
· Delitu iraunkorra: (permanente) zuzenbide kontrakoa den egoera denboran luzatzen denean, adibidez, bahiketa bat.
· Egoera delitua: (delito de estado) nahiz eta zuzenbide kontrako egoerak denboran iraun, tipoak produzitzen du delitua. Adibidez, bigarren aldiz ezkontzean delitua burutuko da bigarren aldiz ezkontzen denean, baina iraungo du ezkonduta dagoen bitarte horretan.
· Egite delituak: Legeak ekintza positibo bat egitea debekatzen du txartzat hartzen duelako, adibidez, hiltzea.
· Ez egite delituak: legeak eskatzen du zentzu batean aritzea eta zigortzen dena da hori ez egitea. Ez egite hauetan bi eratakoak bereiztu behar dira:
· Ez egite hutsa: soilik deskribatuko da ez egitea, eta horrek ondorioak izango dituen edo ez, ez da jasoko. Adibidez, 195.art. ez sorostea.
· Ez-egitearengatiko egitea: (ez egite inpropioak) ez da nahikoa ez egitea, baizik eta tipoak berak eskatzen duen ondorio bat sortu behar da. Adibidez, 176.artikuluaren arabera, autoridadeak torturatzen ari direla badaki eta ez du ezer egiten.
· Egiteko moduak legez zehazturik dituen delitua: portaera tipiko motak zehaztuta daude, adibidez, 238.artikuluan esaten digu indarrez eginiko lapurreta bat egongo dela eta noiz izango den indarrez egina legeak esaten digu.
· Egiteko moduak legez zehazturik ez dituen delitua: emaitza besterik ez da zehazten (hilketa). Legeak ez digu zehazten hilketa nola burutzen den.
· Ekintza bateko delitua:  Tipo penalak ekintza bat deskribatzen du, adibidez, ebazketa (234).
· Hainbat ekintzazko delitua: tipo penal berean hainbat ekintza deskribatzen direnean.
· Delitu alternatiboa: hauek ekintza bat baino gehiago jasotzen dituzte, baina bat egitearekin tipoa burutua egongo da. Adibidez, (202.art. hayanamiento de morada) etxean sartu baimenik gabe edo bertan mantentzen dena nagusiaren borondatearen aurka, bat edo beste edo biak.

· ELEMENTU SUBJEKTIBOAK OBJEKTIBOAREKIN DUEN ERLAZIOAREN ARABERAKOAK

· Tipo kongruentea: tipoaren alde objektiboa bat datorrenean alde subjektiboarekin, doluzko delituetan hau da ohikoena. Adibidez, doluzko tipoa hiltzea bada, kanporatzen den ekintza hiltzea izango da eta borondatea ere hiltzea izango delarik.
· Tipo inkongruentea: alde subjektiboa bat ez datorrenean alde objektiboarekin. Hau da, kanporatzen dena eta borondatea bat ez datozenean:
· Gehiegikeria subjektiboa: 
· Bi ekintzako delitu moztua: egilearen helburua denean azaleratzen den portaera ez, baina beste delitu bat. Adibidez, 386.artikulua: egiten dena dirua faltsutzea da, baina helburua ez da faltsutzea soilik baizik eta diru hori banatzea da.
·  (
T
ipoek
 elementu subjektiboak dituztenean ematen da:
)Emaitza moztutako delitua: egileak ekintza burutzean borondatea zuzentzen da beste helburu independente batera. Hau da, bere intentzioa beste bat da nahiz eta ekintza bat burutu. Adibidez, 218.artikulua: beste ezkonkidea kaltetzeko ezkontza baliogabea burutzea, hemen ekintza ezkontza baliogabea burutzea, baina helburua beste bat da. Aurreko kasuarekin alderatzeko, honetan ekintza kondenatzeko helburu horrekin egin beharko da.
· Barruko joera intentsifikatuta dutenak: egileak ez du beste helburu subjektibo bat bilatzen, hau da, ez du bere ekintzaz haratago dagoen zerbait egiten baizik eta egiten duen ekintza hori zentzu subjektibo espezifiko batekin egiten du. Adibidez, 181.artikuluko sexu abusua: hor egiten dena ginekologo bati ez zaio kondenatzen bere ekintzak zentzu subjektibo espezifiko bat ematen ez diona, zentzu subjektibo espezifiko hori animo lizuna izango bazen, orduan kondenatuko litzateke.

·  (
Burutu 
gabeko tipoak:
)Saiakuntza: exekuzio akto guztiak egin baina emaitza betetzen ez denean.
· Prestamen-ekintak: 14.gaian aztertzen da.

· Gehiegikeria objektiboa: zuhurtziagabekeriazko tipoetan emango da, izan ere, emaitza egileak nahi zuena baino haratago joaten da arreta faltagatik. Adibidez, 152.art.: lesioak sortzea zuhurtziagabekeriaren ondorioz. (6.gaian hobeto aztertuko dugu).







· ERASOTUTAKO ONDASUN JURIDIKOEN ARABERAKOA

· Intentsitatearen arabera:
· Lesio delituak: tipoa burutzeko derrigorrezkoa denean ondasun juridikoa urratzea.
· Arrisku delituak: tipoa bete dela esateko nahikoa da ondasun juridikoa arriskuan jartzea.
· Arrisku zehatzeko delituak: legeak arrisku zehatza eskatzen duenean. Adibidez, 380.art.: ez da nahikoa kotxe edo motozikleta hori arreta gabe gidatzea, arrisku zehatza sortzea eskatzen du ere bizitzarentzat eta integritatearentzat.
· Arrisku abstraktuko delitua: ez du arrisku zehatzik eskatzen. Adibidez, 379.art.: zigortzen dena arriskutsu gidatzen duena, suposatzen delako horrela gidatzeak arriskua sortzen duela.
· Ondasunen zenbatekoaren arabera:
· Delitu bakuna: ondasun juridiko baten aurka doanean. Adibidez, hilkete -->bizitza eskubidea.
· Delitu konposatua: ondasun juridiko bat baino gehiago. Adibidez, lehergailua -->ondare, bizitza eskubidea...

· TIPOEN ARTEKO HARREMANAREN ARABERAKOA

· Oinarrizko tipoa: kaltea sortzeko ekintza sinple bat eskatzen denean. Adibidez, ebazketetan edo lapurretetan zigortzen da lukro asmoz beste pertsona baten gauza hartzea.
· Tipo Kualifikatua: (235) zigorra larriagoa izango da adibidez, balio historiko edo artistikoa duten gauzak lapurtzean.
· Tipo pribilegiatua: eta oraindik eta gehiago zigortuko da, gauza hori epe batean bereganatzen duenean lapurtu ostean eta horrek balio zehatza duenean.

3. TIPOAREN FORMULAZIOA

· ELEMENTU DESKRIBATZAILEK
Errealitate naturala izango da deskribatzen duena, baina zentzumenez jaso ditzakegun zentzumen hauek batzuetan balorazioen bidez zehaztu behar dira. Hilketa bat dagoenean erraz ikusten da zentzumenen bidez hilketa hori, baina hilda dagoen edo ez jakiteko balorazioa egin beharko da.
· ELEMENTU NORMATIBOAK
Arauetako errealitatea deskribatzen dute, adibidez, 22.8.artikuluak delitu hitza deskribatzen du. Bi mota daude:
· Elementu arautzaile juridikoak: 22.8.artikuluak erreferentzia egiten dio berrerorketari eta esaten digu delitua zer den.
· Elementu arautzaile Sozialak: sekretu kontzeptua zer den adierazten digu adibidez 197.artikuluak eta gizarte arauen arabera determinatzen da.



